
ახალშობილთავის განკუთვნილი ინტეგრირებული ხელოვნური სუნთქვის აპარატიანი  სატრანსპორტო კიუვეზების გადაცემა
   დღეს სსიპ საგანგებო სიტუაციების კოორდინაციისა და გადაუდებელი დახმარების ცენტრს  როსტროპოვიჩ-ვიშნევსკაიას ფონდისგან  ახალშობილთათვის განკუთვნილი ინტეგრირებული ხელოვნური სუნთქვის აპარატიანი  სატრანსპორტო კიუვეზები (ინკუბატორები) გადაეცათ. ღონისძიებას სსიპ საგანგებო სიტუაციების კოორდინაციისა და გადაუდებელი დახმარების ცენტრის დირექტორი - ავთანდილ თალაკვაძე და ფონდის ხელმძღვანელი მაკა გუმბერიძე ესწრებოდნენ.
    სატრანსპორტო კიუვეზები ჯანდაცვის სამინისტროს საგანგებო სიტუაციების კოორდინაციისა და გადაუდებელი დახმარების ცენტრს  როსტროპოვიჩ-ვიშნევსკაიას ფონდის მიერ განხორციელებული პროექტის („ახალშობილთა სკრინინგი გულის თანდაყოლილი მანკის კრიტიკული ფორმის გამოსავლენად“) ფარგლებში გადაეცა. მისი მთავარი მიზანია, გადაუდებელი სამედიცინო დახმარების საჭიროების დროს, ხელი შეუწყოს ახალშობილთა რეფერალის ეფექტურად წარმართვას.
    ხელოვნური სუნთქვის აპარატიანი  სატრანსპორტო კიუვეზები განთავსდა სასწრაფო სამედიცინო დახმარების რეანომობილებში და განკუთვნილია  ჯანმრთელობის პრობლემების მქონე ახალშობილებისათვის. სერვისი, ფონდ „ქართუსთან“ თანამშრომლობით, ხელმისაწვდომი იქნება თბილისში, ბათუმსა და ქუთაისში.
   როსტროპოვიჩ-ვიშნევსკაიას ფონდი დაარსდა 1991 წელს, ვაშინგტონში და დღემდე ახორციელებს პროექტებს ყოფილ საბჭოთა კავშირისა და ახლო აღმოსავლეთის ქვეყნებში დედათა და ბავშვთა ჯანმრთელობის მიმართულებით. ფონდი საქართველოში 2004 წლიდან ფუნქციონირებს. ფონდის მუშაობის პრინციპი ეყრდნობა არსებულ სახელმწიფო თუ კომერციულ სტრუქტურებთან თანამშრომლობასა და მათ გაძლიერებას.
      ეროვნულ სამედიცინო ტრენინგ-ცენტრში გამართულ შეხვედრაზე ისაურბეს ჯანმრთელობის პრობლემების მქონე ახალშობილებისთვის ყველა საჭირო სერვისის მიწოდების მნიშვნელობასა და გაუმჯობესებაზე. სსიპ საგანგებო სიტუაციების კოორდინაციისა და გადაუდებელი დახმარების ცენტრის დირექტორმა, ავთანდილ თალაკვაძემ აღნიშნა, რომ ჯანმრთელობის პრობლემების მქონე ახალშობილებისათვის, გადაუდებელი სამედიცინო დახმარების დროული და ეფექტური აღმოჩენა უმნიშვნელოვანესი საკითხია, რომლის განხორციელებისათვის აუცილებელია შესაბამისი აღჭურვილობისა და რესურსის ფლობა. დღემდე მსგავსი პაციენტების რეფერირება ხდებოდა ჩვეულებრივი სასწრაფო სამედიცინო დახმარების მანქანებით, სპეციფიკური აღჭურვილობის გარეშე. როსტროპოვიჩ-ვიშნევსკაის ფონდის დახმარებით, დღეიდან შევძლებთ სპეციალური ინკუბატორებით მაქსიმალურად უსაფრთხოდ და ეფექტურად  მოვახდინოთ ახალშობილთა რეფერირება, რისთვისაც დიდ მადლობას ვუხდით აღნიშნულ ფონდს. ჩვენი ერთ-ერთი უმთავრესი პრიორიტეტია დედათა და ბავშვთა ჯანმრთელობაზე ზრუნვა.  სწორედ ამ მიზანს ემსახურება  ახალი სერვისების დანერგვა და ამ მიმართულებით სამინისტრო გააგრძელებს აქტიურ საქმიანობას. 

